
INNOVATSION SALOHIYATNI OSHIRISH 
ASOSIDA QURILISH MATERIALLARI 
SANOATI KORXONALARINING BOSHQARUV 
MEXANIZMLARINI TAKOMILLASHTIRISH
Xaydarova E’zoza Shukurullayevna
Toshkent Arxitektura qurilish universiteti 
“Menejment” kafedrasi dotsenti
Iqtisodiyot fanlari falsafa doktori (PhD)

Annotatsiya: Qurilish materiallari sanoati korxonalarining boshqaruv mexanizmlarini innovatsion salohiyatni oshirish 
asosida takomillashtirish sohaga raqobatbardoshlikni oshirishning muhim omili hisoblanadi. Ushbu maqolada boshqaruv 
samaradorligiga ta’sir ko‘rsatadigan innovatsion jarayonlarni rivojlantirishning asosiy yo‘nalishlari, jumladan, zamonaviy 
texnologiyalarni joriy etish, ishlab chiqarishni raqamlashtirish va resurslardan samarali foydalanish tahlil qilinadi. 
Bozor iqtisodiyoti sharoitida korxonalarning barqaror o‘sishini ta’minlaydigan strategik rejalashtirish usullari va tashkiliy 
modellarga ham e’tibor qaratiladi.

Kalit soʻzlar: innovatsion salohiyat, qurilish materiallari, boshqaruv, modernizatsiya, raqamlashtirish, optimallashtirish, 
raqobatbardoshlik.

Abstract: Improving the management mechanisms of construction materials industry enterprises based on enhancing their 
innovation potential is a key factor in increasing the competitiveness of the sector. This article explores the main directions 
of innovation development that influence management efficiency, including the implementation of modern technologies, 
production digitalization, and resource optimization. Advanced strategic planning methods and organizational models that 
ensure sustainable enterprise growth in a market economy are analyzed.

Key words: innovation potential, construction materials, management, modernization, digitalization, optimization, 
competitiveness.

Аннотация: Улучшение механизмов управления предприятиями промышленности строительных материалов на 
основе повышения их инновационного потенциала является ключевым фактором повышения конкурентоспособности 
отрасли. В статье рассматриваются основные направления развития инновационных процессов, влияющие 
на эффективность управления, включая внедрение современных технологий, цифровизацию производства 
и оптимизацию ресурсопользования. Анализируются передовые методы стратегического планирования и 
организационные модели, обеспечивающие устойчивый рост предприятий в условиях рыночной экономики.

Ключевые слова: инновационный потенциал, строительные материалы, управление, модернизация, 
цифровизация, оптимизация, конкурентоспособность.

K I R I S H 
Zamonaviy iqtisodiyot sharoitida innovatsiyalar taraqqiyotning muhim omillaridan biri sifatida namoyon 

bo‘lmoqda. Ayniqsa, real sektor tarmoqlari, jumladan, qurilish materiallari sanoatida raqobatbardoshlikni 
oshirish, ishlab chiqarish samaradorligini ta’minlash va yangi texnologiyalarni joriy etish bevosita korxonalarning 
innovatsion salohiyatiga bog‘liqdir. Shu sababli so‘nggi yillarda mazkur yo‘nalishda davlat siyosatining ustuvor 
yo‘nalishlaridan biri sifatida innovatsion faoliyatni rag‘batlantirish va samarali boshqaruv mexanizmlarini 
takomillashtirish masalalariga alohida e’tibor qaratilmoqda.

O‘zbekiston Respublikasi Prezidentining 2023-yil 11-sentabrdagi «“O‘zbekiston–2030” strategiyasida 
to‘g‘risida»gi PF-158-son1 Farmoni bilan tasdiqlangan  iqtisodiyotning barcha tarmoqlarida, xususan, 
qurilish va sanoat sohalarida innovatsion rivojlanish mexanizmlarini kuchaytirish, zamonaviy texnologiyalarni 
keng joriy etish orqali resurslardan samarali foydalanishni ta’minlash vazifalari belgilangan. Shuningdek, 
O‘zbekiston Respublikasi Prezidentining 2020-yil 27-noyabrdagi “O‘zbekiston Respublikasi qurilish tarmog‘ini 
modernizatsiya qilish, jadal va innovatsion rivojlantirishning 2021 – 2025-yillarga mo‘ljallangan strategiyasini 
tasdiqlash to‘g‘risida”gi PF-6119-sonli2 Farmon bilan tasdiqlangan “Qurilish tarmog‘ini modernizatsiya qilish, 
jadal va innovatsion rivojlantirish strategiyasi”da qurilish materiallari sanoatining texnologik yangilanishi va 
boshqaruv tizimining zamonaviylashtirilishi ustuvor vazifalardan biri sifatida qayd etilgan.

Ushbu tadqiqot ishining dolzarbligi shundan iboratki, u innovatsion salohiyatni oshirish orqali qurilish 
materiallari sanoati korxonalarining boshqaruv mexanizmlarini takomillashtirish yo‘llarini aniqlash va amaliyotga 
joriy etish masalalarini ilmiy asosda tahlil qilishga qaratilgan.

O‘zbekiston Respublikasi Prezidentining 2023-yil 11-sentabrdagi «“O‘zbekiston–2030” strategiyasida 
to‘g‘risida»gi PF-158-son3 Farmoni, O‘zbekiston Respublikasi Prezidentining 2022-yil 28-yanvardagi  
“2022–2026 yillarga mo‘ljallangan Yangi O‘zbekistonning Taraqqiyot strategiyasi”gi PF-60-sonli4 Farmoni, 
O‘zbekiston Respublikasi Prezidentining 2020-yil 27-noyabrdagi  “O‘zbekiston Respublikasi qurilish tarmog‘ini 
modernizatsiya qilish, jadal va innovatsion rivojlantirishning 2021–2025 yillarga mo‘ljallangan strategiyasini 
tasdiqlash to‘g‘risida”gi PF-6119-sonli5 Farmonlari, shuningdek, O‘zbekiston Respublikasi Prezidentining 2019-
yil 23-maydagi  “Qurilish materiallari sanoatini jadal rivojlantirishga oid qo‘shimcha chora-tadbirlar to‘g‘risida”gi 
PQ-4335-sonli6 qarorlari mamlakatning qurilish materiallari sanoatini innovatsion rivojlantirish va modernizatsiya 
qilishga qaratilgan muhim hujjatlar hisoblanadi[1].

Ushbu normativ-huquqiy hujjatlar O‘zbekistonda qurilish materiallari sanoatini transformatsiya qilish, 
boshqaruv tizimlarini takomillashtirish, ilg‘or texnologiyalarni joriy etish hamda sanoat tarmog‘ining innovatsion 
salohiyatini oshirishga xizmat qiladi. Ayniqsa, qurilish materiallari sanoatining boshqaruv mexanizmlarini 
takomillashtirish jarayonida yuqorida qayd etilgan strategik hujjatlarda belgilangan yo‘nalishlar asosiy mezon 
sifatida qabul qilinadi.

M A V Z U G A  O I D  A D A B I Y O T L A R  S H A R H I
O‘zbekiston iqtisodiy tizimida qurilish materiallari sanoati alohida o‘ringa ega bo‘lib, bu tarmoqda samarali 

boshqaruv mexanizmlarini takomillashtirish hozirgi davrda dolzarb masalalardan biridir. Shu yo‘nalishda olib 
borilgan ilmiy izlanishlar, asosan, tarmoqning iqtisodiy samaradorligini oshirish, innovatsion rivojlanish va 
korxonalarning raqobatbardoshligini kuchaytirish bilan bog‘liq.

Masalan, iqtisodiyot fanlari doktori Xolboev A.A. qurilish materiallari sanoati korxonalarida resurslardan 
samarali foydalanish va boshqaruv tizimini optimallashtirish masalalarini o‘rganib, boshqaruv mexanizmlarining 
zamonaviy yondashuvlar asosida yangilanishi zarurligini ta’kidlagan. Uning fikricha, tizimli boshqaruv 
yondashuvi ishlab chiqarish samaradorligi va innovatsion salohiyatni oshirishga xizmat qiladi [2][3].

Xolboevning tadqiqotlarida quyidagi yo‘nalishlar asosiy o‘rin tutadi: Qurilish materiallari sanoatida 
mavjud resurslar – xomashyo, energiya, inson kapitali va moliyaviy vositalarni kompleks tahlil qilish orqali 
ishlab chiqarish jarayonlarining izchil ishlashi ta’minlanadi. Bu esa xarajatlarni optimallashtirish va ekologik 

1	 O‘zbekiston Respublikasi Prezidentining 2023-yil 11-sentabrdagi «“O‘zbekiston–2030” strategiyasida to‘g‘risida»gi PF-158-son Far-
moni: https://lex.uz/ru/docs/-6600413 

2	 O‘zbekiston Respublikasi Prezidentining 2020-yil 27-noyabrdagi “O‘zbekiston Respublikasi qurilish tarmog‘ini modernizatsiya qilish, 
jadal va innovatsion rivojlantirishning 2021 – 2025-yillarga mo‘ljallangan strategiyasini tasdiqlash to‘g‘risida”gi PF-6119-sonli Farmon: 
https://lex.uz/uz/docs/-5130468 

3	 O‘zbekiston Respublikasi Prezidentining 2023-yil 11-sentabrdagi «“O‘zbekiston–2030” strategiyasida to‘g‘risida»gi PF-158-son Far-
moni: https://lex.uz/ru/docs/-6600413 

4	 O‘zbekiston Respublikasi Prezidentining 2022-yil 28-yanvardagi  “2022–2026 yillarga mo‘ljallangan Yangi O‘zbekistonning Taraqqiyot 
strategiyasi”gi PF-60-sonli Farmoni: https://lex.uz/ru/docs/-5841063 

5	 O‘zbekiston Respublikasi Prezidentining 2020-yil 27-noyabrdagi  “O‘zbekiston Respublikasi qurilish tarmog‘ini modernizatsiya qilish, 
jadal va innovatsion rivojlantirishning 2021–2025 yillarga mo‘ljallangan strategiyasini tasdiqlash to‘g‘risida”gi PF-6119-sonli Farmoni: 
https://lex.uz/ru/docs/-5841063 

6	 O‘zbekiston Respublikasi Prezidentining 2019-yil 23-maydagi  “Qurilish materiallari sanoatini jadal rivojlantirishga oid qo‘shimcha 
chora-tadbirlar to‘g‘risida”gi PQ-4335-sonli qarori: https://lex.uz/docs/-4351738 

barqarorlikni oshirishga xizmat qiladi. Strategik rejalashtirish, ichki nazorat, raqamli texnologiyalarni joriy 
etish va xodimlar o‘rtasida funksional taqsimotni aniqlashtirish orqali samaradorlikni oshirish imkoniyati 
yaratiladi. Barcha ishlab chiqarish, moliyaviy, mehnat, marketing va innovatsion salohiyatlar o‘zaro 
bog‘liq holda boshqariladi. Bu yondashuv korxonaning umumiy boshqaruv madaniyatini shakllantiradi va 
raqobatbardoshlikni ta’minlaydi.

T A D Q I Q O T  M E T O D O L O G I YA S I
Qurilish materiallari sanoati korxonalarining innovatsion salohiyatini oshirish uchun boshqaruv 

mexanizmlarini samarali tashkil etish muhim ahamiyatga ega. Ushbu tadqiqotda kompleks yondashuv asosida 
turli iqtisodiy ko‘rsatkichlar tahlil qilinadi va ular o‘zaro bog‘liqlikda ko‘rib chiqiladi.

Tahlil etilayotgan asosiy ko‘rsatkichlar:
1. Foyda normasi
Korxonaning sof foydasi va umumiy daromadi o‘rtasidagi nisbat. Innovatsion boshqaruv orqali foyda 

normasini oshirish mumkin.
2. Ishlab chiqarish rentabelligi
Har bir ishlab chiqarish birligidan olinayotgan daromad. Avtomatlashtirish va raqamli texnologiyalar 

rentabellikni oshirishga xizmat qiladi.
3. Mahsulot tan narxi
Umumiy xarajatlarni bildiradi. Innovatsion uslublar yordamida tannarxni pasaytirish imkoniyati mavjud.
4. Innovatsiyalar soni
Korxonada joriy etilgan yangi texnologiyalar yoki mahsulotlar soni. Bu ko‘rsatkich innovatsion boshqaruv 

samaradorligini ifodalaydi.
5. Investitsion faollik
Investitsiyalarning hajmi va ularning qaytarimi. Innovatsion loyihalarning amalga oshirilishi uchun zarur 

omil.
Ko‘rsatkichlar o‘rtasidagi bog‘liqlik quyidagicha izohlanadi:
- Innovatsion texnologiyalar → mahsulot tannarxini kamaytiradi → foyda normasini oshiradi
- Yuqori rentabellik → investitsion faollikni rag‘batlantiradi → yangi innovatsiyalarni keltirib chiqaradi
Shu tarzda “innovatsion salohiyat → boshqaruv mexanizmlari → iqtisodiy samaradorlik” zanjiri shakllanadi 

va faol ishlashi ta’minlanadi.

T A H L I L  V A  N A T I J A L A R
Qurilish materiallari sanoati korxonalarining boshqaruv mexanizmlarini takomillashtirish zamonaviy 

iqtisodiy rivojlanish sharoitida eng muhim yo‘nalishlardan biri hisoblanadi. Sanoat korxonalarining samarali 
faoliyat yuritishi, birinchi navbatda, boshqaruv tizimining moslashuvchanligi, innovatsion yondashuvlar va 
raqamli texnologiyalarning joriy etilishi bilan bevosita bog‘liqdir.

1. Boshqaruv tizimining tizimli yondashuv asosida takomillashtirilishi
Korxonalarning boshqaruv mexanizmlarini takomillashtirishda tizimli yondashuv muhim o‘rin tutadi. Bu 

yondashuv resurslarni optimal boshqarish, ishlab chiqarish samaradorligini oshirish, innovatsion texnologiyalarni 
tatbiq etish va inson kapitalidan to‘liq foydalanishni nazarda tutadi. Xolboev A.A. o‘z tadqiqotlarida ushbu jarayon 
samaradorligini oshirish uchun zamonaviy boshqaruv modellari, masalan, integratsiyalashgan boshqaruv 
tizimlaridan foydalanishni taklif etadi.

2. Innovatsion salohiyatning oshirilishi boshqaruvga ta’siri
Korxonaning innovatsion salohiyati ishlab chiqarish samaradorligi bilan bevosita bog‘liq bo‘lib, bu salohiyatni 

baholashda mahsulot yangiligi, texnologik yangilanishlar, ilmiy-tadqiqot ishlarining joriy etilishi, patentlar soni 
kabi ko‘rsatkichlar hisobga olinadi [4]. Samarali boshqaruv esa ushbu innovatsion omillarni muvofiqlashtirish 
va rivojlantirishga xizmat qiladi.

3. Ekologik va iqtisodiy samaradorlik
Zamonaviy ishlab chiqarish sharoitida korxonalarda ekologik barqarorlikni ta’minlash ham boshqaruv 

mexanizmlarining ajralmas qismi hisoblanadi. Qodirov S.X. o‘z tadqiqotlarida ekologik toza texnologiyalarni 
joriy etish orqali atrof-muhitni muhofaza qilish bilan birga iqtisodiy samaradorlikni ham oshirish mumkinligini 
ta’kidlaydi [5]. Bu jihat korxona boshqaruv tizimida ekologik menejment elementlarini joriy etishni talab qiladi.

4. Moliyaviy va investitsion boshqaruvning ahamiyati
Innovatsion boshqaruvni samarali amalga oshirish uchun moliyaviy va investitsion mexanizmlar muhim 

ahamiyat kasb etadi. Innovatsiyalarni joriy etish uchun investitsiya manbalarini aniqlash, ularni oqilona 

taqsimlash va risklarni minimallashtirish zarur. Shu bilan birga, moliyaviy nazorat va monitoring mexanizmlarini 
kuchaytirish boshqaruv samaradorligini oshiradi [6]. (1-rasm)

1-rasm. Qurilish materiallari sanoatida innovatsion salohiyat asosida boshqaruv mexanizmlari. 

1-rasmda, qurilish materiallari sanoati korxonalari innovatsion salohiyatini oshirish bo‘yicha bir qator 
choralar ko‘rsatilgan. Jadvalda innovatsion salohiyatni oshirishga qaratilgan asosiy yo‘nalishlar va tegishli 
choralar taqdim etilgan.

- Innovatsion texnologiyalarni joriy etish – bu yo‘nalish mahsulot sifatini oshirish va ishlab chiqarish 
jarayonlarini optimallashtirishga xizmat qiladi.

- Resurslardan samarali foydalanish – mehnat, moliya va ishlab chiqarish resurslarining optimallashtirilishi 
orqali sanoatning barqaror rivojlanishini ta’minlash ko‘zda tutilgan.

- Kadrlar tayyorlash – malakali ishchi kuchini yaratish va ilmiy izlanishlar orqali yangi texnologiyalarni 
rivojlantirish zarurati ta’kidlangan.

- Ekologik barqarorlikni ta’minlash – ekologik jihatdan toza texnologiyalarni ishlab chiqish va joriy etish 
muhim ahamiyatga ega.

Muhokama natijalariga ko‘ra, qurilish materiallari sanoati korxonalarida boshqaruv mexanizmlarini 
takomillashtirish quyidagi yo‘nalishlarda amalga oshirilishi maqsadga muvofiq:

- Tizimli boshqaruv yondashuvlarini joriy etish;
- Innovatsion texnologiyalar va R&D faoliyatini rag‘batlantirish;
- Ekologik menejment tizimlarini ishlab chiqish;
- Moliyaviy va investitsion boshqaruvni kuchaytirish.
Bularning barchasi korxonalar raqobatbardoshligini oshirish, barqaror rivojlanishni ta’minlash va milliy 

iqtisodiyotning innovatsion omillariga asoslangan rivojlanishiga xizmat qiladi.

X U L O S A  V A  T A K L I F L A R
Innovatsion salohiyatni oshirish asosida qurilish materiallari sanoati korxonalarining boshqaruv 

mexanizmlarini takomillashtirish sohada raqobatbardoshlikni oshirish va iqtisodiy o‘sishni ta’minlashda muhim 
ahamiyatga ega. Ushbu sohada innovatsion texnologiyalarni joriy etish va ishlab chiqarish jarayonlarini 

takomillashtirish, ishlab chiqarish samaradorligini oshirish, resurslardan samarali foydalanish va mahsulot 
sifatini yaxshilash imkonini beradi.

Qurilish materiallari sanoatining boshqaruv tizimini yangilash orqali kompaniyalar o‘z salohiyatini maksimal 
darajada ro‘yobga chiqarishi va global bozorda o‘z o‘rnini mustahkamlashi mumkin. Shuningdek, yuqori sifatli 
va innovatsion mahsulotlar ishlab chiqarish orqali ichki va tashqi bozorlar talablarini qondirish, sohaning 
rivojlanishiga ijobiy ta’sir ko‘rsatadi.

Takliflar quyidagilardan iborat:
1. Innovatsion texnologiyalarni joriy etish
Qurilish materiallari ishlab chiqaruvchi korxonalarda yangi texnologiyalarni o‘rganish va tatbiq etish zarur. 

Bu, o‘z navbatida, ishlab chiqarish jarayonlarini avtomatlashtirish va samaradorlikni oshirishga xizmat qiladi.
2. Kadrlar malakasini oshirish
Boshqaruv tizimining samaradorligini oshirish uchun rahbarlar va ishchi xodimlarning malakasini oshirish, 

ularni innovatsion yondashuvlar va zamonaviy boshqaruv usullari bo‘yicha o‘qitish zarur.
3. Ilmiy tadqiqotlar va rivojlantirishga investitsiyalar
Qurilish materiallari sanoatida yangi materiallar va texnologiyalarni ishlab chiqish uchun ilmiy-tadqiqotlar 

va rivojlantirish (R&D) faoliyatlarini qo‘llab-quvvatlash hamda moliyaviy resurslarni yo‘naltirish muhimdir.
4. Tashqi bozorlarga chiqish strategiyasini ishlab chiqish
Mahsulotlar eksportini kengaytirish va global bozorda raqobatbardosh narxlar bilan ta’minlash uchun 

tashqi bozorlarga chiqish strategiyalarini ishlab chiqish va amalga oshirish zarur.
5. Atrof-muhitni muhofaza qilish va ekologik texnologiyalarni joriy etish
Qurilish materiallari sanoatining ekologik jihatlarini hisobga olib, atrof-muhitga zarar yetkazmaydigan 

texnologiyalarni ishlab chiqish va joriy etish lozim.
6. Innovatsion boshqaruv modellarini ishlab chiqish
Korxonalar uchun innovatsion boshqaruv modellarini yaratish, xususan raqamli boshqaruv tizimlaridan 

foydalanish orqali samarali va tezkor qarorlar qabul qilish imkoniyatini ta’minlash kerak.
Yuqoridagi takliflar asosida qurilish materiallari sanoatida boshqaruv mexanizmlarini takomillashtirish, 

sanoatning barqaror rivojlanishiga ko‘maklashishi va iqtisodiy samaradorlikni oshirishga hissa qo‘shishi mumkin.

